
Սույն թվականի մարտի 8— 12-ը Ս՛այր Ա ֊  
թոռի վեհարանում տեղի ունեցավ Խաղա
ղության Քրիստոնեական Կոնֆերանսի 
Մերձավոր Արևելքի հատուկ հանձնաժողո
վի տարեկան նստաշրջանը:

Նստաշրջանի աշխատանքներին մասնակ
ցեցին աշխարհի չորս ցամաքամասերի տա- 
սընչորս երկրներից ժամանած քրիստոնեա
կան տարբեր դավանությունների պատկանող 
շուրջ 40 հոգևորական և աշխարհական պատ
գամավորներ,  դիտորդներ և հյուրեր:

Նստաշրջանը տեղի ունեցավ հետևյալ 
բնաբանով.  «Պաղեստինյան հարցի լուծումը 
որպես բանալի Մերձավոր Արևելքի պրոբլե
մի կարգավորման համար»:

Նստաշրջանի բացումը կատարվեց Նորին 
Սրբություն Տ.  Տ.  Վազգեն  U Ամենայն Հ ա 
յոց կաթողիկոսի աղոթքով:  Ապա Հայոց  Հայ-  
րասյետը հանդես եկավ ժողովի մասնա
կիցներին ուղղված ողջույնի և օրհնության 
հետևյալ ուղերձով.

Վ ԵՀԱ ՓԱ Ռ  ՀԱ ՅՐ Ա Պ Ե Տ Ի  Ո Ղ Ջ Ո Ի ՅՆ Ի  
Խ Ո Ս Ք Ը

Ուրախությամբ ողջունում եմ ձեզ  բոլորիդ, 
որ հավաքվել եք  այստեղ, իբրև անդամները 
Խաղաղության Քրիստ ոնեա կա ն Կոնֆերան
սի Մերձավոր Արևելքի հատուկ հանձնաժո
ղովի:

Մեր դարի երկրորդ կեսի սւմենանշանա-

կալից և համաժողովրդական շարժումներից 
մեկն է միջազգային խաղաղության շարժու
մը, մի շարժում, որ աստվածահաճո է, մար
դասիրական և բարոյապես հրամայական: 
Հետևա բա ր, շատ բնա կան է, որ քրիստոնյա 
Եկեղեցիները մասնակցեն այս շարժումին: 

Մեր այս նույն պատմական ժամանակա
շրջանը հատկանշող մեծ երևույթներից մեկն 
է նաև էկումենիկ շարժումը: Իմ գիտակցու
թյան մեջ էկումենիկ շարժումը և խաղաղու
թյան շարժումը զուգահեռ ընթացող և զար
գացող շարժումներ են:

Ահա այսպիսով, էկումենիկ տեսակետից 
ևս, խաղաղության շարժումը տևապես գըտ- 
նըվում է մեր եկեղեցական կյանքի զա րգա ց
ման ճանապարհի վրա:

Ձեր հանձնաժողովի գումարումը այս օրե
րին տեղի է ունենում միջազգային բացառիկ 
հուզումնալից, լարված պայմանների մեջ: 
Այս մասին Ես տվյալներ չեմ ներկայացնում, 
որովհետև բոլորիդ ծանոթ է այսօր միջազ
գային մթնոլորտը, որի մեջ ապրում ենք 
մենք' Եկեղեցիներ և ժողովուրղներ:

Ասեմ միայն այսքանը, որ Հա յ Եկեղեցին 
և հայ ժողովուրդը ևս ծանրորեն մտահոգված 
են արդի միջազգային իրադրությամբ: Որով
հետև, Հա յ Եկեղեցին և հայ ժողովուրդը ող
բերգակա ն փորձառություն են ունեցել ա նց
յալում' պատերազմների ընթացքում: Հ ա տ 
կապես առաջին համաշխարհային պատե
րազմի ընթացքում մեր Եկեղեցին և մեր ժո



ղովուրդը կիսով չափ նահատակվեցին: Ծա
նոթ է ձետ հավանաբար, 1915— 16 թվա
կաններին Օսմանյան կայսրության կազմա
կերպած ցեղասպանությունը Արևմտյան Հ ա 
յաստանում, երբ շուրջ երկու միլիոն խաղաղ 
հայ բնակչություն բնա ջնջվեց: Այդ ցեղաս
պանությունից հրաշքով աղատվածները, ո- 
րոնք կաղմում են այսօրվա հայ սփյուռքը, 
ցրվեցին աշխարհով մեկ: Ահա թե ինչու մեր 
Եկեղեցին հ մեր ժողովուրդը բացառիկ զգա 
յություն ունեն խաղաղության և պատերազ
մի հարցերում:

Մենք սրտանց աղոթող ենք, որ աշ
խարհում խաղաղության դատը հաղթանակի, 
U ժողովուրդներ ու պետւսթյուններ գործակ- 
ցեն համերաշխությամբ, փոխադարձ հասկա
ցողությամբ, փոխադարձ զիջումներով գու
ցե, և ամեն միջոց օգտա գործեն, բացի պա
տերազմի դիմելուց:

Այսօրվա աշխարհում ամենատագնա
պալի շրջաններից մեկը Մերձավոր Արևելքն 
է անշուշտ, ուր ապրում են շուրջ կես միլիոն 
հայեր' արաբական եղբայր ժողովուրդների 
ընտանիքում:

Ըստ երևույթին աշխարհագրական այդ 
շրջանում իրադրությունը բա րդ է և հարցե
րի կենտրոնում, ինձ թվում է, գտնվում է 
Պաղեստինյան արաբ ժողովրդի հարցը, մի 
ժողովուրդ, որ իրավազրկված է, մի ժողո
վուրդ, որ իր բնակավայրից արտաքըււ- 
ված է, մի ժողովուրդ, որ ապրում է թափա
ռական, թշվառության և զրկանքների մեջ, մի 
ժողովուրդ, որի ձեռքերը երկարում են դե
պի այսօրվա մարդկությունը' սպասելով բոլո
րից արդարություն:

Մաղթում եմ, որ ձեր աշխատանքը այս օ- 
րերին մի կարևոր նպաստ հանդիսանա ի 
խնդիր Պաղեստինյան արաբ ժողովրդի ար
դար դատի լուսաբանման և պաշտպանության 
այն հավատքով, որ ի վերջո այդ իրավա
զրկված ժողովրդի բոլոր արդար իղձերը իրա
կանանան: Որովհետև պարզ է, որ խաղաղու
թյան հիմքերը հաստատված պ ետք է  լինեն 
արդարության վրա, որ խաղաղության հիմ
քերը հաստատված պետք է լինեն մարդա
սիրության վյւա, որ խաղաղությունը հաս
տատված պետք է լինի միջազգային իրա
վունքի հիմքերի վրա:

Այս մի քանի մտածումներով Ես ուզեցի 
ողջունել ձեր հավաքույթը այստեղ, Սուրբ 
էջմիածնի կամարների տակ, Սուրբ գրական 
Արարատի փեշերին, որտեղից առաջին ան
գամ թռիչք առավ խաղաղության աղավնին' 
ձիթենու ճյուղը կտուցին:

Թող Աստուծո Սուրբ Հ ո գի ն  առաջնորդ լի- 
նի ձեղ բոլորիդ Ա մեր Տիրոջ Հիսուսի Քրիս

տոսի խաղաղարար ոգին լուսավորի ձեր 
մտածումներն ու զգացումները:

Երանի խւսղադարարաց: Ամեն:

Նստաշրջանի աշխատանքների սկզբին 
ներածական խոսք ասաց Խաղաղության Քը- 
րիստոնեական Կոնֆերանսի (ԽՔԿ) գլխա
վոր քարտուղար դոկտ. Լյուբոմիր Միրեժով- 
սկին: Ն ա  համառոտակի նկարագրեց միջազ
գային հարաբերությունների վատթարա
ցումը ներկա ժամանակաշրջանում,  հատ
կապես Մերձավոր Արևելքում:

Նստաշրջանում գլխավոր զեկուցումով 
հանդես եկավ ԽՔԿ-ի Մերձավոր Արևելքի 
հանձնաժողովի նախագահ Հովհաննես Թո- 
փուզյանը, որը ղեկավարում էր հանձնաժո
ղովի նիստերը:  Նրա զեկուցման թեման էր' 
«Պաղեստինյան հարցը, արդարություն և խա
ղաղություն տառապած մի ժողովրդի հա
մար»:

Այնուհետև հաջորդական վեց նիստերի ըն
թացքում լսվեցին հարակից մի շարք զեկու
ցումներ:

Ներկայացված զեկուցումների շուրջ նըս- 
տաշրջանի մասնակիցների միջև ծավալվեց 
աշխույժ բանավեճ:  Ընդհանուր քննարկման 
են|9ւււրկւ|ած զանազան հարցերի շուրջ հանձ
նաժողովը հանգեց համապատասխան եզրա
կացությունների:

Նստաշրջանի վերջում ընդունվեց պւսշ- 
տոնսւկսւն մի հաղորդագրություն ժողովի աշ
խատանքների մասին:

Մարտի 10-ին, չորեքշաբթի օրը, առավոտ
յան, նստաշրջանի մասնակիցները Երևանում 
այցելեցին Ս. Մեսրոսլ Մաշտոցի անվան Մա
տենադարան,  ապա մեկնեցին Գառնի և Ս. 
Գեղարդի վանք'  ծանոթանալու հայկական 
ճարտարապետության այդ երկու կարևոր 
պատմական հուշարձաններին:  Ծիծեռնակա
բերդում նրանք  ծաղիկներ զետեղեցին Հայ 
նահատակաց հուշարձանին:

Նույն օրը, երեկոյան ժամը 18-ին, Մայր 
Աթոռի հյուրերը էջմիածնի Մայր տաճարում 
ներկա եղան աղոթքի էկումենիկ շաբաթվան 
նվիրված երեկոյան հանդիսավոր ժամերգու
թյանը:

Մարտի 1 1-ին, հինգշաբթի օրը, երեկոյան 
ժամը 20-ին,  Հայոց  Հայրապետը «Անի»  հյու
րանոցում հյուրերի պատ վին տվեց պաշտո
նական ճաշկերույթ, որին ներկա եղան Տ. 
Հուսիկ արքեպ. Սանթուրյանը, Տ. Արսեն 
եպս. Բերբերյանը,  Տ. Նարեկ եպս. Շւսքւսր- 
յանը, Տ.  Գևորգ եպս. Սերայդարյանը և Տ. 
Անանիա վրդ. Արաբաջյանը,  Գերագույն Հ ո 
գևոր Խորհրդի անդամներ,  մայրւսվանքի 
ղեկավար աշխատողներ և այլ պաշտոնա
կան անձինք:

Ընդունելությանը ներկա էր Հայկական 
ՍՍՀ Մինիստրների խորհրդին առընթեր Հայ 
Եկեղեցու գործերի խորհրդի նախագահ տի
ար Ո-ուբեն Պարսսւմյանը:

ճաշկերույթի ընթացքում հանդես եկավ 
Վեհափառ Հայրապեաը հրաժեշտի հետնյալ 
խոսքով.

ՎԵՀԱ ՓԱ Ռ  Հ Ա ՅՐ Ա Պ Ե Տ Ի  ԽՈ Ս ՔԸ 
Ը՜եԴՈԻ՜ՆԵԼՈԻԹՅԱՆ ԺԱՄԱՆԱԿ

(I I  մարտի 1982 թ.)

Ինչքա՜՜ն հաճելի է, որ եղբայրներ միատեղ 
լինեն:

Եվ ինչքա՜ն առավել հաճելի է, երբ նրա նք 
միատեղ աշխատում են ե գործում խաղաղու
թյան օգտին:

Ահա այդ աշխատանքն է, որ կատարեցիք 
դուք, հարգելի քույրեր ն  եղբայրներ: Եվ
կարծում եմ, որ հոգեպես մխիթարված եք, 
որովհետև լավ գործ կատարեցիք, աստվա
ծահաճ, բարի գործ: Եվ արդ, Իմ պարտա
կանությունը կնկատեմ ձեզ բոլորիդ բերելու 
Իմ գնահատանքի խոսքը, նաև շնորհակա
լության խոսքը: Ես բավական երկար տարի- 
ներե ի վեր ծանոթ եմ քրիստոնեական Եկե
ղեցիների խաղաղության այս շարժման: Հ ա 
ճախ անձնապես մասնակցած եմ տարբեր 
կոնֆերանսների, Պրագայում և այլ տեղե
րում: Եվ միշտ այն զգացմունքը ունեցած եմ, 
որ այս շարժումը հարազատորեն արտահայ
տիչն է հանդիսանում մեր օրերի մարդկու
թյան ամենաւսղնիվ իդեալների: Եվ ինչքան 
ժամանակները անցնում են և ի նչքա ն նոր 
պայմաններ են ստեղծվում, ա յնքա ն առավել 
շեշտվում է կարևորությունը, արժեքը այս 
շարժումի:

Ք ի չ  առաջ, հարգելի ընդհանուր քարտու
ղար պրն. Միբեժովսկին վկայում էր Ինձ, թե 
այս շարժումը հետզհետե առավել տարածում 
է գտնում համաշխարհային մակարդակի վրա, 
որի համար Ես պ ետ ք է շնորհավորեմ իրեն և 
այս կազմակերպության ղեկավարներին' 
դոկտ. Թուո եպիսկոպոսին, միտրոպոլիտ’ 
Նիկոդիմին և իրեն' ընդհանուր քարտուղար 
պրն. Միրեժովսկուն, և նրա նց բոլոր գոր
ծակիցներին:

Եվ կուզեմ նաև շնորհավորել հանձնաժո
ղովի նորընտիր ղեկավար մարմնի անդամ
ներին, որի մեջ, Մ ե ն ք  ուրախ ենք, որ 
կգտնվի նաև մեր Եկեղեցու ներկայացուցիչ 
չր' պրոֆ. Հովհա ննես Թոփուղյանը:

Մ ենք խստապես համոզված ենք , որ խա
ղաղության համաշխարհային շարժումը մեր

դարաշրջանը բնորոշող գուցե ամենակարհոր, 
ամենամարդկայնական շարժումն է:

Մտածում եմ, որ մենք' սւյսօրվաններս, 
տակավին ամբողջովին չեն ք  կարողանում 
գնահատել կարևորությունը այս շարժման: 
Վստահ եմ, սակայն, որ ապագայում գալիք 
սերունդները այս դարաշրջանի վերջին տաս
նամյակները պետք է կոչեն խաղաղության 
պայքարի ժամանակաշրջան:

Խաղաղության գործը ճշմարտապես աստ
վածասեր շարժում է: Խաղաղության գործը 
մարդասիրական շարժում է ու նաև քա ղա քա 
կրթության պաշտպանության շարժում: Կու
զենք ավելացնել նաև, որ լավատեսության 
շարժում է, լավատեսություն դեպի մարդը, 
լավատեսություն դեպի կյանքը, լավատեսու
թյուն դեպի մարդկության ապագան:

Հետևա բա ր բոլոր հիմքերը ունենք մեր 
բոլոր իմացական, հոգևոր ուժերով նվիրվել 
այս մեծ շարժումին, խաղաղության պահ
պանման նվիրական գործին:

Թող Աստված օրհնի խաղաղության և ժո- 
ղովուրդների բարեկամության շարժումը: 

Թող Աստված օգնա կա ն և մարտակից 
մնա միշտ բոլոր խաղաղարարներին:

Ձեղ բոլորիդ անսպառ ուժ ու եռանդ, հա
րատևության ոգի և միշտ նորանոր հաջո
ղություններ:

Մ ենք սիրով միշտ պիտի սպասենք ձեզ, 
մեր դռները և մեր սրտերը բա ց:

«Ո ղջ լերուք զօրսւցեալ Սուրբ Հոգւով. 
ա մէն»:

Այնուհետև ելույթ ունեցան ԽՔԿ-ի գլխա
վոր քարտուղար դոկտ. կուբոմիր Միրեժով- 
սկին և ԽՔԿ-ի փոխնախագահ պրոֆ.,  դոկտ. 
Գերհարդ Բասսւրակը:

Սեղանի Աասնակիցներին ողջունեց նաև 
տիար Ո-ուբեն Պարսամյանը,  հանուն ՀՍ ՍՀ  
Մինիստրների խորհրդին առընթեր Հայ  Եկե
ղեցու գործերի խորհրդի,  և հաջողություն 
մաղթեց Խաղաղության Քրիստոնեական 
Կոնֆերանսի Մերձավոր Արևելքի հատուկ 
հանձնաժողովին,  նրա հետագա խաղաղա
սիրական գործունեության ճանապարհին:  

Մարտի 12-ին, ուրբաթ օրը, առավոտյան, 
«Զվա րթն ոց»  օդանավակայանում Մայր Աթո
ռի հյուրերին բարի ճանապարհ մաղթեցին 
Տ. Արսեն եպս. Բերբերյսւնը, Տ.  Գարեգին 
աբղ. Ներսիսյանը,  Տ.  Ստեփանոս աբղ.  Չ ւ ս ֊  
քալյանը,  Գերագույն Հոգևոր  Խորհրդի ան
դամ Հովհաննես Թոփոսլյւսնը և Մայր Աթոռի 
միջեկեղեցական հարաբերությունների բաժ
նի ընդհանուր քարտուղար Պարգև  Շահբազ-  
յանը:


